
INVESTITORE KUJDES!
Mos investoni né platformén online FXLIDER

Autoriteti i Mbikéqyrjes Financiare (AMF) paralajméron investitorét pér rrezikun
e investimit né platformén online http://www.fxlider.com

Mbéshtetur né Ligjin nr. 9879, daté 21.2.2008 “Pér Titujt” dhe Vendimin nr. 55,
daté 30.03.2011 "Pér njohjen e veprimtarisé sé agjentit té& brokerit té licencuar té
letrave me vleré”, njé shogéri brokerimi e huaj lejohet té ofrojé shérbimet e saj
pérmes njé “agjenti”, themeluar si shoqéri brenda territorit t&¢ Republikés sé
Shqipérisé, pas miratimit nga AMF.

Platforma www.fxlider.com nuk ka njé agjent t& miratuar nga AMF pér té ofruar
shérbime investimi né Republikén e Shqipérisé.

Pér kété arsye AMF i bén thirrje investitoréve té béjné shumé kujdes pérpara se
t& marrin njé vendim né lidhje me pranimin e njé oferte té paragitur né fagen e
internetit www.fxlider.com, ose njé oferté nga kontaktimet népérmjet telefonit,
pasi AMF nuk monitoron ligishmériné e aktivitetit té shogérisé sé brokerimit té
huaj gé zotéron platformén fxlider.com dhe AMF nuk mund té jeté né mbrojtien e
interesave té investitoréve, té cilét pérballen me kompani apo persona, té cilét
nuk kané marré miratimin nga AMF.

Lista e shogérive té licencuara nga AMF pér ofrimin e shérbimeve pér
investime mund té gjendet né fagen zyrtare t&€ AMF-sé né linkun e méposhtém:
http://www.amf.gov.al/tletrave.asp?id=1&s=1.

COO
Primet e sigurimit té
detyrueshém motorik
vlerésohen té kené
arritur vlerén rreth 2.08
miliardé leké gjaté
periudhés janar-mars

2017.
COO

VESHTRIM MBI TREGJET

Zhvillimet e Tregut té Sigurimeve né Shqipéri pér periudhén
janar-mars 2017

Té ardhurat nga primet e shkruara bruto té sigurimit gjaté periudhés janar-mars
2017 kapén vlerén mbi 3.46 miliardé leké, ose 17.62% mé shumé se gjaté
periudhés janar-mars 2016. Gjaté periudhés janar-mars 2017, numri i
kontratave té sigurimit té lidhura arriti né 275,020 me njé rritje prej 23.65%
krahasuar me periudhén janar-mars 2016.

Njé tjetér tregues i ecurisé sé tregut, démet e paguara bruto, né total, regjistruan
njé rritie me 83.70% né krahasim me periudhén janar-mars 2016. Pjesa mé e
madhe e démeve té paguara bruto i pérket sigurimit motorik me rreth 0.78
miliardé leké, apo 52.85% té totalit t&€ démeve té paguara bruto.

SigurimiiJo-Jetés

Sigurimi i Jo-Jetés u rrit me 17.98% gjaté periudhés janar-mars 2017,
krahasuar kjo me periudhén janar-mars 2016.

Sigurimi i detyrueshém motorik
Primet e sigurimit t& detyrueshém motorik vlerésohen té kené arritur vierén
rreth 2.08 miliardé leké gjaté periudhés janar-mars 2017, duke shénuar njé

rritje prej 13.87% krahasuar me té njéjtén periudhé té vitit t& kaluar.

Sigurimi i detyrueshém motorik gjaté periudhés raportuese pérbén 60.29% té
tregutté sigurimeve.

Klasa té tjera né sigurimet e Jo-Jetés
Ndér klasat e tjera kryesore té sigurimit t& Jo-Jetés vegohen:

- Sigurimi i aksidenteve, sigurimi i shéndetit dhe sigurimi i pérgjegjésive
té pérgjithshme, té cilat sé bashku zuné 11.54% té tregut té Jo-Jetés;

- Zjarri, forcat e natyrés dhe démtime té tjera né proné, té cilat zuné 8.40
% té tregut té Jo-Jetés.
Sigurimii Jetés
Primet e shkruara bruto né sigurimin e Jetés u rritén me 23.34% krahasuar me

periudhén janar-mars 2016. Pjesa mé e madhe e primeve té shkruara bruto i
pérket sigurimit “Jeté debitori”, e cila pérbén 65.28% té sigurimitté Jetés.

Volumi i tregut sekondar
té letrave me vleré té
Qeverisé gjaté periudhés
janar-mars 2017 u
dominua né masén
57.15% nga
transaksionet né
instrumente afatshkurtér.

COO

Ndarja e tregut té sigurimeve, janar-mars 2017

Grafiku mé poshté paraget ndarjen e volumit total t& primeve té
shkruara bruto sipas grupeve kryesore.

Proné Jeté dhe

dhe té tjera Shéndet
18.79% 16.16%

Motorike
65.05%

Zhvillimet e Tregut me Pakicé té Letrave me Vleré té Qeverisé
pér periudhén janar-mars 2017

Volumi i tregut sekondar té letrave me vleré té Qeverisé gjaté periudhés
janar-mars 2017 u dominua né masén 57.15% nga transaksionet né
instrumente afatshkurtér (bono thesari) dhe pjesa tjetér prej 42.85% ishin
instrumente afatgjaté (obligacione). Pérsa i pérket numrit t& transaksioneve,
94.76% e té gjitha transaksioneve té tregut sekondar té letrave me vieré té
Qeverisé, i takojné transaksioneve té kryera me bono thesari.

Té dhénat statistikore té tregut me pakicé té letrave me vleré té Qeverisé gjaté
periudhés janar-mars 2017 flasin pér njé dominim té transaksioneve “Blerje né
tregun primar” dhe “Shlyerje e vlerés nominale né maturim” pérkatésisht me
58.19% dhe 30.93% kundrejt volumit té pérgjithshém.

Pjesémarrja né tregun sekondar té letrave me vleré té Qeverisé, pér kété

periudhé dominohet nga investitorét individualé, té cilét kryen 100% té té gjitha
transaksioneve né kété treg.

Vihet re njé ulje né vleré
absolute e totalit té
transaksioneve té llojit B
dhe C té marra sé
bashku me rreth 704
milioné leké, krahasuar
me té njéjtén periudhé té
njé viti mé paré.

COO

Blerje né tregun primar

Shitje nga portofoli i ndérmjetésit financiar
Blerje para afatit t& maturimit

Vendosje e bonos si kolateral

Shlyerje e vlerés nominale né maturim

moow»

Dy grupet e transaksioneve B dhe C

Transaksioni i llojit B “Shitje nga portofoli i ndérmjetésit financiar” gjaté
periudhés janar-mars 2017, ka pasur njé ulje prej 413 milioné leké ose 19.44%
krahasuar me periudhén janar-mars 2016. Gjithashtu dhe numri i transaksioneve
éshté ulur né masén 46.37%.

Transaksioni i llojit C “Blerje para afatit t€¢ maturimit” gjaté periudhés
janar-mars 2017 ka pasur ulje prej 291 milioné leké ose 35.88% dhe gjithashtu,
njé ulje né numrin e transaksioneve né masén 19.05%, krahasuar me
periudhén janar-mars 2016.

Vihet re njé ulje né vleré absolute e totalit té transaksioneve té llojit B dhe C té

marra sé€ bashku me rreth 704 milioné leké&, krahasuar me té njéjtén periudhé té
njé vitimé paré.

Tregu me Pakicé i Letrave me Vleré té Qeverisé

Vlera nominale

Lloji i Transaksionit

(né min. leké) Ndryshimi (né %)

Periudha 2016 2017 “17/16-1
Letra me Vleré té Qeverisé

B Shitje nga portofoli i ndérmjetésit financiar 2.123,87 1.710,94 -19,44
Individé 1.956,87 1.710,94 -12,57
Persona juridiké 167,00 - -100,00
C Blerje para afatit té maturimit 810,61 519,79 -35,88
Individé 710,61 519,79 -26,85
Persona juridiké 100,00 - -100,00

Letra me Vleré té Qeverisé 2017 / Government securities 2017

58.19%

Synimi i memorandumit
dhe bashképunimit
ndérinstitucional éshté té
krijojé kushtet dhe stimujt
€ nevojshém pér té
ndikuar gradualisht, por né
ményré té géndrueshme,
né zvogélimin e shkallés
sé pérdorimit té
monedhave té huaja dhe
fugizimin e monedhés
kombétare.

COO

ZHVILLIME TE TJERA

Zhvillohet Mbledhja e Grupit Késhillimor té Stabilitetit
Financiar (GKSF)

Né datén 18 prill 2017 u zhvillua mbledhja e radhés e Grupit Késhillimor té
Stabilitetit Financiar (GKSF). Né kété mbledhje merrnin pjesé Ministri i
Financave, Guvernatorii Bankés sé Shqipérisé, Kryetari i Bordit t& Autoritetit té
Mbikéqgyrjes Financiare, Drejtori i Pérgjithshém Ekzekutiv i Autoritetit té
Mbikéqyrjes Financiare, Drejtori i P&rgjithshém i Agjencisé sé Sigurimit té
Depozitave dhe pérfagésues té tjeré té kétyre institucioneve.

Né mbledhje u prezantua vlerésimi mbi ecuriné financiare té sistemit bankar.
Nisur nga nevoja pér forcimin e pérdorimit t&€ monedhés vendase né ekonominé
shqiptare dhe né sistemin financiar dhe pér té konfirmuar angazhimin
institucional né kété proces sipas fushave pérkatése té veprimit, né mbledhje u
nénshkrua njé Memorandum Bashképunimi midis drejtuesve té larté té
Ministrisé sé Financave, Bankés sé Shqipérisé dhe Autoritetit t&¢ Mbikéqyrjes
Financiare. Synimi i memorandumit dhe bashké&punimit ndérinstitucional éshté
té krijojé kushtet dhe stimujt e nevojshém pér té ndikuar gradualisht, por né
ményré té géndrueshme, né zvogélimin e shkallés sé pérdorimit t&€ monedhave
té huaja dhe fugizimin e monedhés kombétare, né pérputhje me géllimin e
forcimit té efektivitetit t€ politikés monetare dhe ruajtjen e stabilitetit financiar.

“Sfidat dhe Praktikat e Mbikéqyrjes sé Sigurimeve né Evropén
Juglindore”, Konferenca e IV-t e Evropés Juglindore pér
mbikéqyrjen e sigurimeve

Instituti i Sigurimeve né Zagreb organizoi né datén 4 prill 2017 né Zagreb,
Kroaci, Konferencén e IV-t t& Evropés Juglindore pér Mbikéqyrjen e
Sigurimeve me temé “Sfidat dhe Praktikat e Mbikéqyrjes sé Sigurimeve né
Evropén Juglindore” (Challenges and Practice of Insurance Supervision in
South East Europe). Pjesémarrés né konferencé ishin pérfagésues té nivelit té
larté té autoriteteve homologe té mbikéqyrjes sé sigurimeve nga vendet e
rajonit dhe Evropa, si edhe pérfagésues té kompanive té sigurimit, menaxheré
risku, aktuaré, eksperté dhe studiues té tregut té sigurimeve.

Synimi i konferencés ishte diskutimi mbi zhvillimet dhe ndryshimet né praktikén
e mbikéqyrjes sé kompanive té sigurimit. Tematikat e diskutimeve u fokusuan
né situatén aktuale té tregjeve té sigurimeve né Evropén Juglindore dhe prirjete
kétyre tregjeve, sfidat e Solvency Il, mbikéqgyrja né sigurime pas futjes sé
Solvency I, mbrojtja konsumatore brenda kuadrit t& Solvency I, mbikéqyrja
kombétare né kushtet e mjedisit global si edhe pérballja me sfidat e sé€ ardhmes.

Gjaté takimit
pérfagésuesit e AMF-sé
prezantuan zhvillimet e
tregut té sigurimeve né
vitin 2016, si dhe
Regjistrin Elektronik
Online té Sigurimit té
Detyrueshém Motorik,
Regjistrin e Démeve si
dhe zbatimin e sistemit
Bonus-Malus nga
Autoriteti i Mbikéqyrjes
Financiare.

COO

Né panele té veganta té konferencés pati edhe prezantime nga vendet e
ndryshme té rajonit pér problematikat e tyre. AMF u prezantua né kété
konferencé me drejtues té larté té saj.

Konferenca i shérbeu nxitjes sé diskutimeve dhe ofroi mundésiné e njé
komunikimi konstruktiv midis mbikéqyrésve dhe kompanive té sigurimit.

AMF zhvillon mé tej bashképunimin me Shoqgatén e
Siguruesve té Austrisé (VVO) dhe Autoritetin e Mbikéqyrjes
Financiare té Austrisé (FMA)

Drejtues té larté dhe eksperté té Autoritetit té€ Mbikéqyrjes Financiare, né datat
18-19 prill 2017 zhvilluan né Vjené njé takim té& pérbashkét me Shoqatén e
Siguruesve té Austrisé (VVO) dhe Autoritetin e Mbikéqgyrjes Financiare té
Austrisé (FMA).

Né takimin me Shoqatén e Siguruesve té Austrisé (VVO), u prezantua ményra e
organizimit dhe funksionimit té kétij institucioni dhe u dhané informacione rreth
sigurimit té detyrueshém motorik dhe praktikave né Austri. Né eksperiencén
austriake, Shogata e Siguruesve té Austrisé pérfshihet si palé interesi gjaté
procesitté hartimit té ligjeve, akteve rregullative, si edhe diskutimit me strukturat
e geverisjes té cilat prekin ¢éshtje qé lidhen me tregun e sigurimeve.

Né nivel evropian, shogata ka luajtur njé rol t& réndésishém gjaté procesit té
zbatimit té sistemitté mbikéqyrjes “Solvency II".

Gjaté takimit u trajtuan ¢éshtje lidhur me Teknologjiné e Informacionit, té
dhénat mbi bazén qgendrore t€ dhénave, ményrén e raportimit, skemat e
komunikimit mbi regjistrimin e njé police sigurimi si dhe funksionimi i sistemit
Bonus-Malus. Gjaté takimit pérfagésuesit e AMF-sé prezantuan zhvillimet e
tregut té sigurimeve né vitin 2016, si dhe Regjistrin Elektronik Online té
Sigurimit t& Detyrueshém Motorik, Regjistrin e Démeve si dhe implementimin e
sistemit Bonus-Malus nga Autoriteti i Mbikéqyrjes Financiare.

Né datén 19 prill u zhvillua takimi me Autoritetin Mbikéqyrés Financiare té
Austrisé (FMA) ku u diskutuan ¢éshtje gé lidhen me strukturén organizative,
rolin dhe funksionet e FMA, ¢éshtje té raportimit dhe mbikéqyrjes sé shoqgérive
té sigurimit. Gjaté kétij takimi pérfagésuesit e AMF-sé dhe FMA-sé ndané
eksperiencat e tyre duke diskutuar ndér té tijera pér formén dhe ményrat e
raportimit, pérpunimin e informacionit dhe sistemet mbéshtetése té
teknologjisé sé informacionit.

Trajnimi (Expert
Mission) pér
legjislacioni e ri
té BE-sé né lidhje me
abuzimet e tregut dhe
tregtimin e brendshém
té titujve (Market abuse

and inside trading).
COO

AMF organizon trajnimin e TAIEX mbi abuzimin e tregut dhe
tregtimin e brendshém né fushén e titujve

Gjaté zhvillimit té trajnimit mbi abuzimin e tregut dhe
tregtimin e brendshém né fushén e titujve

Autoriteti i Mbikéqyrjes Financiare, né kuadér té aplikimit t& instrumentit té
asistencés teknike dhe shkémbimit té informacionit (TAIEX), organizoi né
datat 26-27 prill 2017, trajnimin (Expert Mission) pér legjislacioni e ri t&€ BE-sé
né lidhje me abuzimet e tregut dhe tregtimin e brendshém té titujve (Market
abuse and inside trading). Ky trajnim u organizua me mbéshtetjen e Komisionit
Evropian dhe né bashképunim me Autoritetin e Shérbimeve Financiare té
Maltés (MFSA). Trajnimi éshté pjesé e punés dhe strategjisé sé AMF-sé pér
forcimin e kapaciteteve profesionale té punonjésve té saj, njohjen e
legjislacionit dhe praktikave mé té mira né fushén e tregtimit té titujve
financiaré.

Eksperti i MFSA Z. Edward Grech, Drejtor i Drejtorisé sé Mbikéqyries sé
Letrave me Vleré dhe Tregjeve ishte trajner né kété mision dhe prezantoi pér
stafin e AMF-sé disa tematika té réndésishme si:

B Kérkesat kryesore té regjimit té ri t& abuzimit té tregut;

B Céshtjet pér tregtimin e brendshém dhe shpérndarjen e paligjshme té
informacionit t& brendshém;

M Direktivén mbisanksionet penale pérabuzimin e tregut;

B Ndryshimet dhe sfidat kryesore rregullatore duke pérfshiré rriten e
monitorimit dhe mbikéqyrjes sé platformave té tregtimit dhe instrumenteve
financiare;

B Skenarét e mundshém té manipulimit té tregut.

Gjaté seancave trajnuese u diskutua dhe u shkémbyen eksperienca né lidhje me
zbatimin e rregullave t& ndryshme mbi abuzimin e tregut dhe tregtimin e
brendshém né fushén e titujve. Tematikat e trajtuara né kété mision pérshtateshin
edhe me zgjerimin me ritém té shpejté qé tregu shqiptar i titujve ka pasur né vitet e
fundit.

Ky éshté trajnimi i dyté g& AMF zhvillon pér stafin e saj né kuadér té aplikimit té
instrumentit té asistencés teknike dhe shkémbimit t& informacionit TAIEX.

Roli i rregullatoréve té
tregut té letrave me
vleré ka si mision
kryesor mbrojtjen e
investitoréve, mbrojtjen
e tregjeve, té cilat
funksionojné né ményré
té drejté dhe té rregullt,
si dhe lehtésimin e
formimit té kapitalit.

OO

Zhvillohet takimi i 27-té vjetor i Institutit té Rritjes dhe
Zhvillimit té Tregut té Letrave me Vleré

Komisioni i Letrave me Vleré né SHBA (Securities Exchange Commission,
SEC) zhvilloi gjaté periudhés 27 mars-6 prill 2017 né Uashington DC, takimin
e 27-té vjetor té Institutit té Rritjes dhe Zhvillimit té Tregut té& Letrave me Vleré
(International Institute for Securities Market Growth and Development.)

Z. Michael Piwowar, Komisioner prané Komisionit t& Letrave me Vleré né
SHBA, theksoi réndésiné e tregut té letrave me vleré né zhvillimin ekonomik té
vendeve, duke filluar gé nga roli i tij né krijimin e vendeve té reja té punés, deri
né rritien e standardit té jetés sé brezave té ardhshém. “Roli i rrequllatoréve té

tregut té€ letrave me vleré ka si mision kryesor mbrojtjen e investitoréve,
mbrojtien e tregjeve, té cilat funksionojné né ményré té drejté dhe té rregullt, si

dhe lehtésimin e formimit té kapitalit’ theksoi Z. Michael Piwowar.
Ndér ¢éshtjet kryesore té trajtuara né kété takim ishin:

B Mbikéqgyrja me bazé rrezikun;

B Qeverisja e korporatave;

B Praktikat mé té mira né vetérregullim; perspektiva e FINRAS;

B Mbikéqyrja e organizatave gé vetérregullohen;

B Struktura e tregjeve dhe tregtimi i kompjuterizuar;

B Bashképunimi midis rregullatoréve dhe autoriteteve kriminale;

B Investigimi i shkeljeve té ndérmjetésve (Brokers/Dealers) dhe
késhilltaréve té investimeve.

Tema té tjera té trajtuara né kété takim ishin edhe investigimi dhe ndjekja
penale né rastet e abuzimit té tregut té kapitalit, investigimi dhe ndjekja penale
né rastet e “insider trading”, investigimi dhe ndjekja penale e skemave té
mashtrimit financiar, skemave Ponzy dhe skemave piramidale.

Njé réndési e vecanté iu dha bashképunimit ndérkombétar midis institucioneve
mbikéqyrése né zbulimin, hetimin dhe ndjekjen penale té shkeljeve té legjislacionit
apo abuzimeve/mashtrimeve té ndryshme té tregut té letrave me vleré nga aktoré
té ndryshém té tij.

Baza institucionale pér
zhvillimin e sistemit té
pensioneve me shumé
kolona ka ekzistuar né
Greqi gé prej vitit 2002
(Ligji 3029/2002).
Megijithaté sistemi grek i
pensioneve mbetet
kryesisht me njé koloné
té vetme, até té
pensioneve té
detyrueshme, e cila
siguron pérfitime
kryesore, ndihmése dhe
pérfitime té tjera té
pensionit.

COO

EDUKIMI | KONSUMATORIT

Metamorfoza e Greqisé dhe roli i industrisé sé sigurimeve —
Kujdestarét e sé ardhmes?

Fjala e Z. Yannis Stournaras, Guvernator i Bankés sé Greqisé, mbajtur gjaté Forumit t€ Paré mbi
Sigurimet organizuar nga “Ekonomisti” né Athiné, mé 30 mars 2017

(Marré me shkurtime dhe redaktime — Pjesa e paré)

Gjaté shtaté viteve té fundit, Greqia ka pésuar njé ndryshim té thellé né formé, sikurse e
pérshkruan edhe fiala greke “metamorfoza”. Politikat e zbatuara né vitin 2010, né kuadér té tri
programeve té rrequllimit kané ndihmuar né pérballimin e mungesés sé ekuilibrave t& médha
fiskale dhe ato té jashtme, duke e kthyer deficitin dyshifror né njé bilanc pozitiv gjaté viteve té
fundit. Krahas késaj performance jané arritur pérmirésime té konsiderueshme strukturore né
tregjet e punés dhe té produkteve, siedhe né administratén publike.

Sidoqofté, metamorfoza nuk éshté e ploté. Greqia nuk ka qgené ende né gjendje té kthehet né njé
rritie té& qéndrueshme dhe njé parakusht pér kété éshté pérfundimi i shqyrtimit dhe zbatimi i
vendosur i programit. Kjo éshté sfida aktuale, e cila e bén zbatimin e reformave strukturore té
véshtira dhe here pas here duke guar né ndryshimin e politikave.

Vuajtja e gjaté e sistemit grek té€ pensioneve éshté njé shembull kryesor né kété aspekt. Q€ prej
vitit 2010 jané zbatuar té paktén tre reforma té réndésishme, por shumé dispozita mbeten ende
pért'u zbatuar plotésisht, ndérsa sistemi mbetet i shtrenjté, i deformuar dhe i padrejté.

Baza institucionale pér zhvillimin e sistemit té€ pensioneve me shumé kolona ka
ekzistuar né Greqi qé prej vitit 2002 (Ligji 3029/2002). Megjithaté sistemi grek i
pensioneve mbetet kryesisht me njé koloné té vetme, até té pensioneve té
detyrueshme, e cila siguron pérfitime kryesore, ndihmése dhe pérfitime té tjera
té pensionit. Sistemi funksionon sipas bazés Pay-as-You-Go. Késhtu ky
sistem éshté kryesishtinatyrés publike.

Reforma e sistemit té€ pensioneve e vitit 2010 forcoi rregullat e daljes né pension
(pér shembull, rriti moshén e daljes né pension, pér disa tipe pensionesh né 60
dhe 65 vjeg, si edhe rriti vitet e kérkuara pér plotésimin e kontributeve nga 35 né
40 vjet) dhe gjithashtu paraqiti nj¢ ndryshim strukturor, duke specifikuar njé
formulé unike, mé pak té shtrenjté pensionesh, e cila ishte pércaktuar té
zbatohej né vitin 2015. Sipas késaj formule pérfitimet pércaktohen mbi bazén e
kontributeve té& derdhura gjaté gjithé jetés, duke zévendésuar formulén e cila
konsideronte vetém pesé vitet mé té mira té& pérzgjedhura nga punét e kryera
gjaté dhjeté viteve té fundit. Né térési reforma forcoi lidhjen midis kontributeve
dhe pérfitimeve dhe zvogéloi bujariné e pensioneve.

Reformat e métejshme né vitin 2011 dhe 2012 u hartuan pér té ruajtur nivelet e
shpenzimeve té pensioneve. Ato pérfshiné edhe: hegjen e pensionit té 13-té
dhe té 14-té pér té gjithé pensionistét; ngrirjen e pensionit nominal deri né vitin
2016; shkurtimin e pensioneve gé ishin mbi vlerat 1,000 euro dhe rritien e
moshés sé daljes para kohe né pension dhe moshés ligjore té€ daljes né
pension respektivisht né 62 vie¢ dhe 67 vjeg.

Reforma e pensioneve né vitet 2010 dhe 2012 pritej té€ gonte né njé korrigjim té

ndjeshém né rrjiedhén financiare té sistemit té sigurisé sociale, duke ulur rritjen
e parashikuar té shpenzimeve té pensioneve pér periudhén 2010-2060 nga
12.5% té PBB-sé (Sipas Raportit té plakjes sé KE-sé,2009) né vetém 1.3% té
PBB-sé (Sipas Raporti té plakjes sé KE-sé, 2015). Shkalla bruto e
zévendésimit (raporti i pensionit mesatar i pensionistéve té rinj né raport me
pagén mesatare t&€ pensioneve) pritet t€ zbresé nga 64% né 49% pér
pensionet kryesore dhe nga 15% né 8% pér pensionet suplementare gjaté
periudhés 2014-2060.

Sidoqgofté, duke gjykuar kéto reforma, rezulton se ato nuk jané zbatuar né
ményré konsistente. Madje as rregullii unifikimit pér pensionet kryesore dhe as
rregulli i bilancit zero pér pensionet suplementare, nuk jané zbatuar ashtu si¢
ishte parashikuar. Shkurtimet né pensione u gjykuan se ishin jo kushtetuese
nga njé Vendim i Késhillit té& Larté té Drejtésisé né vitin 2015. Rritja e pragut té
moshés sé daljes né pension rezultoi joefektive, ndérkohé qé opsionet e
méparshme té pensioneve té parakohshme kishin gené né fuqi pér njé kohé
shumé té gjaté dhe kjo ¢oi né njé valé masive té njerézve qé déshironin né
dilnin né pension té parakohshém pér té pérfituar nga rregullat mé liberale té
kohéve té méparshme. Kéto presione tek krahu i shpenzimeve, té& kombinuara
me rénien e kontributeve pér shkak té nivelit té larté té€ papunésisé, e vuné
sistemin nén tension financiar, duke kérkuar transferta t&€ médha vjetore nga
buxhetii shtetit. Sipas t€ dhénave nga Eurostat (ESA 2010), totalii pagesave té
kryera tek fondi i sigurimeve shoqgérore nga nénsektorét e tjeré té
administratés publike arriti né 7.1% té PBB-sé né vitin 2015 (krahasuar me
mesataren prej 3.3% té PBB-sé té vendeve té eurozonés).

Pérvecg shpenzimeve té vazhdueshme, sistemi u pérball me sfida strukturore,
me bashkimin e fondeve gé bartnin shkallé t&€ ndryshme autonomie (me
formula té tjera kontributesh dhe masa pérfitimesh) ndérsa pensionet kané
mbetur me shumé shtresa, ku pérshihen pensionet bazé, kontributive dhe
pensionet minimale si dhe pensionet ndihmése, ato me kontribute té
paracaktuara, et;.

Si pjesé e marréveshjes pér rishikimin e paré té programeve aktuale, té gjitha
formatet e para mé lart u riadresuan né reformat e viteve 2015 dhe 2016, té cilat
ndérté tjeralegalizuan:

B Thjeshtimin e sistemit t& sigurimeve shogérore népérmjet konsolidimit t&
fondeve té kryesore né njé entitet té vetém té sigurimeve shoqérore
(EFKA);

B Njé formulé té unifikuar té llogaritjes sé té ardhurave té pensioneve, si
shuma e njé pensioni bazé (384 euro, e cila i korrespondon nivelit té
varférisé né vitin 2014, dhe 20 viteve kontribute) dhe njé komponent
kontributiv i cili aplikon normat e akumuluara té kthimit (marginal accrual
rate) mbi kontributet;

B Rregulla té reja pér llogaritjen e pensioneve suplementare duke aplikuar,
midis té tjerave, edhe shkurtime selektive dhe njé ngrirje t& pensioneve,
pér sa kohé fondet té jené me deficit;

q m f Periodik | 11



B Njé ndryshim né bazén e kontributeve pér té vetépunésuarit dhe
fermerét, né té ardhurat aktuale pér subjektet e vetépunésuar dhe né
kufirin minimal té t& ardhurave;

B Rritjen né kontributet shéndetésore deri né 6% pér pensionistét;

B Rritien pér kontributin e pensioneve suplementare deri né mes té vitit
2022;

B Eliminimi gradual i pensionit social, jo-kontributiv EKAS, deri né fund té
viti2019; dhe

B Njé formulé té re, mé pak liberale pér pérllogaritien e pérfitimeve me
shuma té caktuara té pensionit.

Kjo na sjell né rrethanat aktuale, né mars 2017, me shqyrtimin e dyté dhe
reformén e sistemitté pensioneve né axhendén e reformave.

LAJME NDERKOMBETARE

Bosnje-Hercegoviné

WwWWw.Xprimm.com

Té dhénat e publikuara nga Agjencia e Sigurimeve e Bosnje-Hercegovinés (BiH)AZOBIH
tregojné se gjaté vitit 2016 volumii pérgjithshém i primeve té shkruara bruto pér 27 siguruesit né
vend u rritme 6.4% né terma vjetoré duke arritur né 324.2 milioné euro.

Vlera e primeve té shkruara bruto pér 13 kompanité qé operojné né Federatén e Bosnje-
Hercegovinés u rrit me 5.2% duke arritur né 228.4 milioné euro. Ndérsa né Republikén Serbe té
Bosnjés (RS) veprojné 14 kompani sigurimi, t€ cilat gjeneruan sé bashku rreth 95.8 milioné euro, duke
shénuar njé rritie prej 9.4% né terma vjetoré.

Tregu i sigurimeve té Jetés zuri rreth 20.4% té totalit t&€ primeve me njé vleré prej 66.1 milioné
euro. Nga ato 55.4 milioné euro u krijuan nga kompanité e sigurimit t&€ Jetés né Federatén e BiH
dhe rreth 10.7 milioné euro, nga siguruesit e Jetés sé RS.

Nga primet e sigurimit t& Jo-Jetés, 8.4% e primeve té pérgjithshme bruto ishin nga sigurimi i pronés
dhe 59.4% nga sigurimi motorik (Sigurimi Kasko dhe MTPL).

Sipas shifrave té paraqitura nga Agjencia e Sigurimeve e Bosnje-Hercegovinés, né Federatén
BIH, shogéria UNIQA Osiguranje, pjesé e grupit austriak UNIQA, ishte siguruesi mé i madh né
vend, e cila raportoi volumin mé té larté té primeve té shkruara bruto prej 29.9 milioné euro ose
9.2% té tregut.

Siguruesi mé i madh i Republikés Serbe té Bosnjés ishte WIENER Osiguranje, njé njési e
kompanisé austriake VIG e cila arriti vierén e primeve té shkruar bruto prej 16.1 milioné euro ose
5% té tregut.

Gjeorgji

WWW.Xprimm.com

O—

Sipas Shoqatés sé€ Kompanive té Sigurimeve té Gjeorgjisé€, tregu i sigurimeve gjeorgjiane u rrit
me-9.24% gjaté vitit 2016, ndérsa gjaté vitit 2015 kjo rritje kishte gené prej 19%. Ky zhvillimishte
pasojé e zvogélimit t& volumit té biznesit té raportuar pér disa nga linjat e sigurimit si sigurimi i
pérgjithshém i automjeteve qé sé bashku pérbéjné rreth gjysmén e totalit té tregut.. P.sh. norma
e rritjes pér Sigurimin Kasko ishte 6% né vitin 2016, ndérsa né vitin 2015 kjo normé rritjeje ishte
rreth 32%; Rritja e MTPL-sé né vitin 2016 ishte 12%, ndérsa né vitin 2015 ky indeks u rrit me
39%, sigurimi i pronés u ulme 5.7%. Sigurimii Jetés né vitin 2015 raportoi rritje prej 50%, ndérsa
né vitin 2016 véllimi i primeve té shkruara bruto mbetii pandryshuar.

Proceset e zhvlerésimit t&¢ monedhés gjaté kohéve té fundit kané ndikuar negativisht né tregun e
sigurimeve dhe né normén e humbjeve té pésuara. Zhvlerésimii monedhés vendase ka ndikuar
kryesisht né sigurimin shéndetésor dhe até motorik. Shumé nga treguesit né pérbérje té& cmimit
té produkteve apo shérbimeve té sigurimit jané né varési té drejtpérdrejté me kursin e kémbimit
té monedhés.

Prej 1 marsit 2017, né programin e kujdesit universal shtetéror shéndetésor jané€ béré disa

ndryshime, duke parashikuar pérjashtimin e kompanive private nga programi i sigurimit
shéndetésor shtetéror.

Serbi

www.xprimm.com

Banka Kombétare e Serbisé njoftoi se gjaté vitit 2016 volumi total i primeve té
shkruara bruto nga siguruesit aktive né treg u rrit me 10.15% krahasuar me
vitin e kaluar, duke arritur né rreth 722 milioné euro.

Té ardhurat nga primet e sigurimit té Jetés u rritén me 19.4%, duke zé&né 26%
té totalit t& primeve, ndérsa primet e sigurimit té Jo-Jetés u rritén me 7.2%.-Né
sigurimet e Jo-Jetés ritmin mé té larté té rrities e patén sigurimi i kredive,
sigurimet motorike dhe sigurimi i shéndetit. Sigurimet e detyrueshme MTPL
zuné rreth 34% té totalit té tregut.

Vlera totale e démeve té paguara pér té gjitha kompanité e sigurimet né Serbi
gjaté vitit 2016 u rrit me 8.7 % né terma vjetore.

Slloveni

WWwWW.Xprimm.com

Sipas té dhénave té fundit té publikuara nga Agjencia Sllovene e Sigurimeve,
SIA, né fund té dhjetorit 2016, siguruesit sllovene arritén njé volum t€ primeve
té shkruara bruto prej rreth 2.03 miliardé euro, duke shénuar njé rritje prej 1.5%
né terma vjetoré.

Pér té njéjtén periudhé, vlera e démeve té paguara nga siguruesit ra me 0.6%
duke arritur né 1.35 miliardé euro, nga té cilat 950 milioné euro lidhen me
sigurimet e Jo-Jetés dhe 407 milioné euro ishin déme té€ paguara né sigurimin e
Jetés.

|
Né totalin e primeve té shkruara bruto, rreth 28% e zinin primet e sigurimit té

Jetés nga té cilat rreth 15.7% ishin sigurime té Jetés té lidhura me skema
investimesh dhe 12.9% ishin sigurime té Jetés sipas policave tradicionale.

Sigurimet e Jo-Jetés zinin 71.7% té totalit t€ primeve té shkruara bruto, nga té
cilat 12% lidhej me sigurimin e pronés dhe 11% me sigurimin e detyrueshém
motorik.

Tre kompanité e sigurimeve me volumin mé té madh té primeve té shkruara
bruto pérbéheshin nga kompanité me aksionaré sllovené.

Pér informacion t& métejshém Rr. “Dora D’Istria”, Nr. 10, P.O.Box 8363, Tirané
ju lutemi na kontaktoni: Tel: +355 42 251 355/6 | Fax: +355 42 250 686

amf@amf.gov.al | www.amf.gov.al




